
Fundargerð stjórnar HSK  29. apríl 2014 kl. 18:00.
Haldinn í Menningarhúsinu á Hellu
Mættir eru Engilbert, Guðríður, Örn, Jóhannes, Guðmundur og Bergur. Forföll boða Fanney, Anný og Gestur.

Formaður setur fund og býður fundarmenn velkomna.
Dagskrá fundarins:
1. 
Fundargerðir stjórnar HSK teknar fyrir
1.1
Fundargerð stjórnarfundar  26. mars sl. Samþykkt.

2.
Fundargerðir til kynningar. Engar fundargerðir lágu fyrir fundinum.

3.
Aðalfundir, þing, afmæli og ráðstefnur  ofl.
3.1
Boð á aðalfund Umf. Selfoss 10. apríl 2014. Jóhannes Óli fór fyrir hönd HSK.

3.2
Boð á aðalfund frjálsíþróttaráðs HSK 30. apríl 2014. Engilbert ætlar að mæta og etv. einhverjir fleiri úr stjórn.

3.3
Boð á ársþing Handknattleikssambands Íslands 30. apríl 2014. HSK á rétt á að senda einn fulltrúa. Jóhannes Óli fer fyrir HSK.

3.4
Boð á ársþing Badmintonsambands Íslands 30. apríl 2014. HSK á rétt á að senda þrjá fulltrúa. Sent á badmintonnefnd HSK en einn í stjórn sambandsins er frá HSK.

3.5
Boð á vorfund UMFÍ í Grindavík 10. maí 2014. Guðríður og Örn fara á fundinn.

3.6
Boð á ársþing Skotíþróttasambands Íslands 10. maí 2014. HSK á rétt á að senda fimm fulltrúa. Sent á Skotíþróttafélag Suðurlands sem ætla að senda 3 fulltrúa og Skotíþróttafélagið Skyttur sem senda 2 fulltrúa.

4.
Bréf til afgreiðslu og/eða kynningar
4.1
Bréf frá Afstöðu, dagsett 3. apríl 2014. Sent á félögin.

4.2
Bréf frá ÍSÍ, dagsett 4. apríl 2014, er varðar skil á starfsskýrslum. 6 félög eiga eftir að skila starfsskýrslum.

4.3
Bréf frá Íslenskum getraunum, dagsett 7. apríl 2014, er varðar framlag til héraðssambanda. Lagt fram til kynningar.

4.4
Bréf frá ÍSÍ dagsett 9. apríl 2014, er varðar verkefnið Kvennahlaup ÍSÍ. Sent á félögin og þau hvött til þátttöku.
4.5
Bréf frá ÍSÍ dagsett 15. apríl 2014, er varðar verkefnið Hjólað í vinnuna. Sent á félögin og þau hvött til þátttöku.
5.

Annað aðsent efni til kynningar

5.1

Úrslit héraðsmóta, sjá www.hsk.is.  

5.2

Áveitan, Hvatarblaðið og Skinfaxi. Lögð fram til kynningar.

5.3

Ársskýrsla og ársreikningur Íþr.f. Garps 2013. Lagður fram til kynningar.

5.4

Ársskýrsla og ársreikningur Fræðslunets Suðurlands 2013. Lagður fram til kynningar.

5.5
Ályktun frá ráðstefnunni Ungt fólk og lýðræði. Sveitarfélagið Árborg og Sveitarfélagið Ölfus áttu fulltrúa á ráðstefnunni.
6.
Nefndir HSK 2013
6.1
Unglingalandsmótsnefnd HSK  vegna þátttöku á ULM 2014. María Óladóttir á Selfossi hefur tekið sæti í nefndinni með Jóhanni og Guðmundi, sem skipaður voru í nefndina á síðasta fundi.

6.2
Vinnuhópur vegna gönguverkefnis HSK 2014. Árný Lára Karvelsdóttir  markaðs- og kynningarfulltrúi Rangárþings eystra hefur tekið sæti í vinnuhópnum með Erni og Bergi, sem skipaðir voru í hópinn á síðasta stjórnarfundi.

7.
Umsóknir um Landsmót 50+ árið 2016 Unglingalandsmót árið 2017.
7.1
Tölvupóstur frá Jóhönnu Hjartardóttur, menningar- og frístundafulltrúa Hveragerðisbæjar, dagsettur 3. apríl sl. Þar er kynnt að Hveragerðisbær mun óska eftir því að fá að halda Landsmót 50+ árið 2016 í Hveragerði.

7.2
Ákvörðun stjórnar varðandi umsókn Hveragerðisbæjar.

7.3
Kynningarefni frá Hveragerðisbæ.

7.4
Kynningarefni frá Sveitarfélaginu Ölfus.

7.5
Kynningarefni frá Sveitarfélaginu Árborg.

7.6          Stjórn ákveður að senda inn umsóknir frá Hveragerðisbæ um að fá að halda Landsmót UMFÍ 50+ 2016, einnig frá Sveitarfélaginu Árborg um að halda Unglingalandsmót 2017 og frá Sveitarfélaginu Ölfusi um að halda Landsmót UMFÍ 50+ 2016 og einnig Unglingalandsmót UMFÍ 2017. Engilbert falið að senda inn þessar 4 umsóknir.

8.
Önnur mál
8.1
Næsti stjórnarfundur verður 4. júní og svo er stefnt að því að halda fundi með aðildarfélögum með haustinu.

8.2
Fundur með aðildarfélögum HSK sem starfa í Rangárþingi ytra. Guðríður býður
fundarmenn velkomna en 10 fulltrúar félaganna eru mættir. Engilbert fór yfir helstu upplýsingar um HSK  eins og stjórnir og ráð, fjölda og stærð aðildarfélaga, fjölda íþróttagreina og iðkenda, þátttöku HSK í mótum. Einnig fór hann yfir fjármál HSK og greindi frá helstu verkefnum síðustu ára eins og útgáfu 100 sögu HSK svo og tveimur landsmótum sem haldin hafa verið síðustu tvö ár á Selfossi. Einnig minntist hann á samstarf HSK við heildarsamtök íþróttamanna. Einnig hvatti hann fólk til að koma efni til birtingar í Sunnlenska og Dagskránni. 

Formaður Golfklúbbsins Hellu fór yfir helstu viðburði sem framundan eru hjá þeim en fyrsta mót þeirra verður haldið 1. maí. Einnig sagði hann frá því að til stendur að í sumar komi golfspilari sem ætlar að freista þess að setja heimsmet sem felst í því að spila 24 hringi á 18 holu velli á 24 klst. En þetta er um 199 km gangur á einum sólarhring. 

Fulltrúar frá Ungmennafélaginu Framtíðinni sögðu að verið væri að endurvekja félagið en aðeins 10 börn eru á grunnskólaaldri í félaginu. Haldið er úti boltaæfingum allt árið, einnig hafa verið æfingar í zumba, krakkajóga og haldið jákvæðninámskeið. 

Formaður Ungmennafélagsins Heklu sagði að umsvif hefðu vaxið mikið á undanförnum árum. Góð þátttaka væri á æfingum og þakkaði hann það lágum æfingagjöldum og væri góður árangur að nást í mörgum greinum. Félagið væri með leikjanámskeið á sumrin og einnig væri komin ný heimasíða. Hugmynd væri í vinnslu að Hekla og Dímon komi að sameiginlegum æfingum. 
Ritari  Íþróttafélagsins Garps sagði að æft væri og keppt í mörgum greinum. Þau væru í góðu samstarfi við KFR og Heklu. Verið er að bæta aðstöðu til frjálsíþróttaæfinga. Fjárhagsstaða félagsins er góð og helgast það af dósasöfnun eins félagsmanns félagsins. Einnig eru aðrar fjáraflanir í gangi. Einungis eru konur í stjórn Garps. 

Stjórnarmaður Skotíþróttafélagsins Skyttur sagði þetta nýtt félag í uppbyggingu. Verið væri að byggja upp aðstöðu á Geitasandi og væri meðal annars 300m riffilbraut tilbúin. Óvíst væri með mót í sumar.

Talsvert var rætt um fjármál íþróttahreyfingarinnar og var fólk hvatt til að standa vörð um tekjur hreyfingarinnar.

Örn Guðnason sagði frá reynslu sinni af starfi framkvæmdastjóra UMF. Selfoss og hvatti fólk til að kynna sér samninga milli sveitarfélaga og ungmennafélaga. Einnig hvatti hann félög til að sækja um styrki í Verkefnasjóð HSK sem og Fræðslu og verkefnasjóð UMFÍ. Hann hvatti einnig forráðamenn  að senda sér efni um starf félaganna. Einnig að koma með hugmyndir um fjöll til að tilnefna í verkefnið “Fjölskyldan á fjallið” sem UMFÍ sér um.

Fundi slitið kl. 20.45.

Bergur Guðmundsson ritaði fundargerð. 









 

